
Ну як не ганарыцца родным краем! : зборнік творчых работ / склад. : 
Н. К. Бярэзіна. – Старыя Дарогі, 2019. – 40 с. 

 
У зборніку прадстаўлены літаратурныя творы педагогаў і навучэнцаў устаноў адукацыі 

Старадарожскага раёна, прысвечаныя малой радзіме, Беларусі. Тэкставы матэрыял 
праілюстраваны малюнкамі і фотаздымкамі, створанымі ўдзельнікамі раённых конкурсаў 
малюнкаў «І гэта ўсё – мой край!» і фотаработ «Мой радзімы куточак зямлі». 

Адрасуецца аматарам паэзіі, жывапісу, фатаграфіі. Матэрыялы зборніка могуць быць 
выкарыстаны педагогамі пры правядзенні вучэбных заняткаў і выхаваўчых мерапрыемстваў, 
прысвечаных роднаму краю. 

творчасці «Святліца» імя    

АД СКЛАДАЛЬНІКА 

 
Пра Беларусь напісана мноства паэтычных твораў, намалявана карцін, 

але калі чытаеш вершы сваіх землякоў ці глядзіш на іх малюнкі , то адчуваеш 
нейкія асаблівыя пачуцці. 

Пад вокладкай гэтага зборніка сабраны літаратурныя творы, малюнкі, 
фотаздымкі, аўтарамі якіх з’яўляюцца настаўнікі і навучэнцы ўстаноў адукацыі 
Старадароржскага раёна. Усе яны людзі з розным светапоглядам і ўзростам, 
але з аднолькавым пачуццём любові і павагі да сваёй малой радзімы 
Старадарожчыны, да роднай Беларусі. З дапамогай паэтычнага слова, 
фарбаў, мастацтва фатаграфіі яны выказваюць свае трапяткія пачуцці да 
зямлі, на якой нарадзіліся і жывуць, да бацькоўскай хаты, да родных 
краявідаў, да людзей, якія жывуць побач, да матчынай мовы, звяртаюць увагу 
на адметную прыгажосць усяго таго, што знаходзіцца з намі побач. 

Нашы землякі раскрываюць свае думкі, дзяляцца перажываннямі і 
пакутамі, адкрываюць нам свой свет праз сплеценыя рыфмай радкі і 
маляўнічыя сюжэты карцін і фотаздымкаў. Няхай гэтыя творы не заўсёды 
дасканалыя, зато ім усім уласціва галоўнае: шчырасць, натхнёнасць, 
непасрэднасць. 

ААлляяккссааннддрр     

РРЫЫЖЖООЎЎ 
 настаўнік працоўнага навучання дзяржаўнай 

установы адукацыі «Языльская сярэдняя школа  
імя Героя Савецкага Саюза Г. А. Палаўчэні» 

 
 

НАША БАГАЦЦЕ 

Палі, палі жытнёвыя бясконца, 
Бары, рачулкі ды кусты лазы. 
І спеюць, наліваюцца пад сонцам 
Зярняты, што схіляюць каласы. 
 
Адразу бачна – будзем з ураджаем, 
Галоўнае, у срок яго сабраць. 
Ну як не ганарыцца родным краем 
І песні пра яго як не спяваць?! 
 
Пра тых людзей, якія працавалі, 
Хто на палетках дбайна шчыраваў, 
Каб нівы хлебныя, як золата заззялі, 
Каб свежы бохан на стале ляжаў. 
 
Каб Беларусь жыла і расцвітала, 
А белы бусел у небе клекатаў, 
Каб кожны чалавек – стары ці малы 
У жыцці акрайчык хлеба шанаваў. 

 

МОЙ КРАЙ 

Палі, узгоркі, лес, балоты, 
Як матчын вышыты абрус. 

Калі спытаюць: чый і хто ты? 
Я адкажу, што беларус. 

 
Я тут спяваю і смяюся, 
Бывае, што й тужу ў журбе. 
Зямлёю роднай ганаруся, 
О, Беларусь, люблю цябе. 
 
І справа тут не ў тым шаблоне, 
Што бульбай славімся здаўна, 
А ў тым, што ёсць на свеце сёння 
Краіна. Ты ў мяне адна. 

 
Дзіўлюся я тваёй прыродзе, 
На мове роднай гавару. 
З людзьмі жыву ў любві і ў згодзе, 
А прыйдзе час – я тут памру. 
 
І крыж паставяць над магілай – 
Такі наш лёс. Чаго тужыць? 
Атуляць хай анёлаў крылы 
Зямлю, дзе выпала мне жыць. 
                                                    

ВОСЕНЬСКАЕ 

Скрыпіць педаль веласіпеда, 
Пятляе сцежка зноў і зноў. 
Няспешна я дадому еду –  
Вязу вядро баравікоў. 
У лесе хораша і ціха, 
Раскінуў верас свой дыван. 
Здаецца мне, што знікла ліха, 
Бо лечыць лес душэўны стан. 
Тут жоўтай свечкай паміж хвояў 
Кляновы сілуэт гарыць, 
Ды ліст асінавы з журбою 
На ветры цэлы дзень дрыжыць. 
Свет, што стварыў магутны Божа, 
Травінку, дрэўца ці лісток –  
Усё дасканала і прыгожа, 
Як чыстае вады глыток. 

ССввяяттллааннаа     

ММААННЬЬККОО 
 настаўнік нямецкай мовы дзяржаўнай установы 

адукацыі «Крываносаўская сярэдняя школа  
імя Героя Савецкага Саюза Р. Н. Мачульскага»  

 

 

Я ЛЮБЛЮ СВАЮ РАДЗІМУ 

Я люблю сваю Радзіму, 
Поле, лес і пералескі, 
Першы снег, і спеў птушыны, 
І блакітныя пралескі, 
 
Беластвольныя бярозкі, 
Нібы стройныя дзяўчаты, 
Куст шыпшыны ля дарогі 
І рамонкі каля хаты. 
 
Я люблю сваю Радзіму, 
Подых ветру, сонца ласкі, 
Даўніны сівой паданні, 
Песні маці, яе казкі. 
 
Я люблю сваю Радзіму, 
Беларускі наш народ. 
Хай жыве шчасліва, у згодзе 
І ў здабытку з году ў год. 
 

 

 



7 

 

 

 
 
 
 
 
 
 
 

ААннаассттаасс ііяя     

ГГААРРГГУУНН 
 навучэнка дзяржаўнай установы адукацыі  

 «Горкаўская сярэдняя школа Старадарожскага 
раёна» 

 

 
МАЯ БЕЛАРУСЬ 

Мая Беларусь – край прыгожы і светлы. 
Вельмі шчаслівая тут я жыву. 
Да кожнай травінкі і кожнай кветкі 
Хілю я з павагай сваю галаву. 
  
Мой край сінявокі, край лесу і рэчкі,  
Цябе я люблю, і ў сэрцы нашу 
Зямлю, дзе пахнуць суніцы, парэчкі, 
Дзе птушкі чароўныя песні пяюць. 
  
Люблю сваю родную мову, 
Што дзіўна, як песня, гучыць. 
І кожнае шчырае слова, 
Як крынічка, іскрыцца, журчыць. 
  
Мая Беларусь, ты заўжды ў маім сэрцы! 
Ты родны мой край, ты радзіма мая. 
Ты самая лепшая ва ўсім свеце, 
І ў цэнтры Еўропы стаіш нездарма! 

ВВііттаалльь     

ЮЮРРЭЭВВІІЧЧ 
 настаўнік гісторыі  дзяржаўнай установы 

адукацыі «Сярэдняя школа № 2 г. Старыя 
Дарогі» 

 

 

БЕЛАРУСЬ – ЗЯМЛЯ МАЯ! 
Як вясною навальніцы 
Узварушаць край бацькоў,  
Будзяць сон мой тры сястрыцы: 
Радасць, смутак ды любоў. 
 
Б’юць крывёй яны ў жылах –  
Моцы ўжо няма чакаць. 
Дай мне, Божа, у спіну крылы, 
Кабы здолеў я лятаць! 
 
Над палеткамі, лясамі 
Увышыню ўзняўся б я, 
Над паганскімі дубамі –  
Гэта ўсё зямля мая. 
 
Мне б як след цябе ўбачыць, 
Мне б мацней цябе пачуць:  
Плач журботны ўвосень качак, 
Як стрыжы вясной пяюць… 
 
Хоць чыю душу абудзіць 
Смех запальны маладзіц, 
Рэчка, цэрквы, хаты, людзі, 

Ціхі звон тваііх крыніц. 
 
Вее водарам паданняў, 
Што з былых часоў ідуць, 
Аб злой здрадзе і каханні –  
Курганы іх у свет нясуць. 
 
І ад гэтай прыгажосці 
Ап’янею раптам я. 
Вось выток дзе маладосці –  
Беларусь, зямля мая! 

 
БЕЛАРУСКІ РУЧНІК 

Легендаў гулкіх, з пенай хваляў 
Бурліць маёй зямлі рака, 
Калі я з куфра вынімаю 
Старэнькі выраб ручніка. 
 
Дзе крыж дарожны… На вяселлі 
На ім з нявестай стаў жаніх. 
На абразах і на адзенні 
Чырвона-белы быў ручнік. 
 
У светлы дзень і ў боль народны, 
Імжы часоў наперакор 
Свяціўся зоркай шляхаводнай 
Вякамі складзены ўзор. 
 
Жыцця і смерці рэк злучэнні 
На чыстым полі ручніка 
З пяшчотай, проста і ў натхненні 
Звяла жаночая рука. 
 
Каб на стале быць караваю  
І каб з зямлі мой род не знік, 
Цябе я дзецям захаваю,  
Бабуляй вытканы ручнік. 

ВВііккттаарр     

ШШУУММССККІІ 
 дырэктар, настаўнік фізікі дзяржаўнай 

установы адукацыі «Сярэдняя школа № 3 

 г. Старыя Дарогі» 

 

 
РАДЗІМА 

Радзіма мая – Беларусь сінявокая. 
Бясконцыя думкі – усе пра цябе: 
Пра водар сасновы і воды глыбокія, 
Пра лёс незвычайны ў жыцці, у барацьбе. 
Эх, колькі разоў задушыць спрабавалі 
Цябе, мая родная Белая Русь, 
Вайною, разрухаю, голадам бралі, 
Знішчалі цябе, а ты лезла ўгару. 
А хто мне адкажа на тое пытанне, 
Што з моваю роднаю праглі зрабіць, 
Ізвесці яе, адаслаць у закланне… 
Хіба гэта ўсё мы ўправе забыць? 
Няўдасца! Няхай папіраць нас не прагнуць, 
Ніякімі сродкамі не зруйнаваць 
Ўсё тое, што нельга ні з чым параўнаць! 
Расці! Расквітай! Набірайся магутнасці 
У памяць аб паўшых, на радасць жывым, 
Каб вечна ты звалася Белаю Руссю 
І вечна каб зваўся я сынам тваім! 

ММііккааллаайй     

ГГРРУУЗЗДД 
 дырэктар, настаўнік фізічнай культуры  

дзяржаўнай установы адукацыі «Языльская 
сярэдняя  школа  імя  Героя  Савецкага  Саюза 

Г. А. Палаўчэні» 

 

 

БЕЛАРУСІ 
Музыка М. Грузда 

Краявіды наўкола прыгожыя, 
Раніцой туманы над ракой. 
Салаўіныя песні пахожыя –  
Заставайся, Радзіма, такой. 

Прыпеў: 

Беларусь, Беларусь сінявокая,  
Пералескі, азёры, палі. 
Шчасце ўсім, мабыць, мара далёкая,  
А бліжэй – каб здаровы былі. 

 
Лугавых кветак водар мядовы, 
Раніцой прахалода расы, 
Словы цеплыя матчынай мовы 
I ў лузе свіст шчырай касы. 

Прыпеў: 

Беларусь, Беларусь сінявокая,  
Пералескі, азёры, палі. 
Шчасце ўсім, мабыць, мара далёкая,  
А бліжэй – каб здаровы былі. 

 
Каб надыхацца нам туманамі 

І напіцца прахлады расы 
Беларусь нашу родную з вамі 
Мы павінны “адзець у абрусы”. 

Прыпеў: 

Беларусь, Беларусь сінявокая,  
Пералескі, азёры, палі. 
Шчасце ўсім, мабыць, мара далёкая,  
А бліжэй – каб здаровы былі. 

 
ЛУГАВЫЯ КВЕТКІ 

Музыка М. Грузда 

Лугавыя, мядовыя кветкі 
Я зрываў у далоні свае. 
Гэта добрай пaдзei прыметкі, 
Гэта запах Радзімы мае. 
 
Лугавыя кветкі, лугавыя кветкі, 
Вы прыйшлі ка мне ў сне. 
Лугавыя кветкі, лугавыя кветкі, 
Вы бальзам на душу мне. 
 
Я трымаў у далонях букеты 
I раз-пораз лавіў арамат, 
Ні было ў душы другой мэты, 
Я бясконца быу гэтаму рад. 
 
Раптам скончыўся сон мой прыгожы,  
I балюча стала так мне: 
Там на шчасце было ўсё так схожа…  
Толькі дзе ж яно хоць бы ў сне? 

УУллааддззіімміірр    

ССІІТТННІІКК 
 былы настаўнік дзяржаўнай установы адукацыі  

«Крываносаўская сярэдняя школа імя Героя 
Савецкага Саюза Р. Н. Мачульскага» 

 

 

ПРЫЗНАННЕ 

Мне, ей-богу, нічога не трэба, 
Вам прызнаюся шчыра я, 
Толькі бездань блакітнага неба, 
Клёкат бусла і звон ручая, 
Бохан роднага смачнага хлеба, 
І ўсмешка, як сонца, твая, 
Шэпат лесу гаюча нястрымны 
І прасторы палёў неабдымных –  
Усё што клічам мы любай Радзімай. 

 

ПРЫСВЯЧЭННЕ 

У цэлым Сусвеце 
Няма табе роўных. 
Ты самая-самая, 
З самых цудоўных! 
 
У цэлым Сусвеце 
Няма больш прыгожай. 
І згодзіцца з гэтым, 
Ей-богу, сам Божа. 
 
У цэлым Сусвеце 
(і гэта навечна!) 

Няма больш пяшчотнай, 
Няма больш сардэчнай… 
 
Каму ж прысвячаю 
З вянка роднай мовы 
Я гэтыя светлыя 
Шчырыя словы? 
 
Каханай дзяўчыне, 
З якой ажаніўся, 
І вёсачцы ціхай, 
Дзе я нарадзіўся, 
 
І любай краіне, 
Якой ганаруся, 
Краіне-матулі –  
Святой Беларусі. 
 
Хай кожны зямляк мой 
Усмешку падорыць 
І разам са мною 
Усе словы паўторыць. 
 
У цэлым Сусвеце 
Няма табе роўных 
Ты самая-самая, 
З самых чароўных! 

УДАЛЕЧЫНІ АД МІТУСНІ 
Анастасія Жураўская, 13 гадоў 

ДУА «Сярэдняя школа № 2 г. Старыя Дарогі» 

 
 

ВЯСНА Ў ВЁСЦЫ 

Анастасія Жураўская, 13 гадоў 
ДУА «Сярэдняя школа № 2 г. Старыя Дарогі» 



16 

 

 
 

Славутасці Старадарожчыны. ВОДАНАПОРНАЯ ВЕЖА 

Анастасія Голік, 16 гадоў 
ДУА «Старадарожскі цэнтр дзіцячай творчасці «Святліца» імя І. Н. Стасевіча» 

 
 

Славутасці Старадарожчыны. ПАШТОВАЯ СТАНЦЫЯ Ў В.СТАРЫЯ ДАРОГІ 
Анастасія Голік, 16 гадоў 

ДУА «Старадарожскі цэнтр дзіцячай творчасці «Святліца» імя І. Н. Стасевіча» 

Мой горад. МАЛАДЗЁЖНЫ ЦЭНТР «ЮНАЦТВА» 
Святлана Анатольеўна Арлоўская, 35 гадоў 

ДУА «Старадарожскі цэнтр дзіцячай творчасці «Святліца» імя І. Н. Стасевіча» 

 

Мой горад. БУДЫНАК БЕЛАРУСБАНКА 

Святлана Анатольеўна Арлоўская, 35 гадоў 
ДУА «Старадарожскі цэнтр дзіцячай творчасці «Святліца» імя І. Н. Стасевіча» 

ЧЭРВЕНЬ 

Ксенія Рабцава, 12 гадоў 
ДУА «Сярэдняя школа № 3 г. Старыя Дарогі» 

 
 

ВЁСКА ЎЗІМКУ 

Марына Юрэвіч, 13 гадоў 
ДУА «Сярэдняя школа № 1  г. Старыя Дарогі імя Героя Савецкага Саюза Ф. Ф. Кулікава» 

ВЯСКОВЫ ПЕЙЗАЖ 

 
Маргарыта Новік, 14 гадоў 

ДУА «Старадарожскі цэнтр дзіцячай 
творчасці «Святліца» імя І. Н. Стасевіча» 

 
 
 

 

 

 

 

 

 

 

 

 

 

 

 

 

 

 

ЛЕТА  

 
Вікторыя Лапанік, 10 гадоў 

ДУА «Сярэдняя школа № 1   
г. Старыя Дарогі імя Героя  

Савецкага Саюза Ф. Ф. Кулікава»  



20 

 

 

 

 

 

 

 

 

 

 

 

 

 

 
 

 

БЯРОЗАВЫ ГАЙ 

 

Аляксандр Пятровіч Рыжоў 
ДУА «Языльская сярэдняя 
школа імя Героя Савецкага 
Саюза Г. А. Палаўчэні» 
 

 

 

 

 

 

 

 

 

 

 

 

 

 

 

 

 

 

 

НА ЎСКРАЙКУ ЛЕСУ 

 
Вадзім Лосік, 13 гадоў 
ДУА «Старадарожскі цэнтр 
дзіцячай творчасці «Святліца» 
імя І. Н. Стасевіча» 

МОЙ РОДНЫ КУТ 

Караліна Петрушэня, 7 гадоў 
ДУА «Старадарожскі цэнтр дзіцячай творчасці «Святліца» імя І. Н. Стасевіча» 

 
 

 

КУТОЧАК РАДЗІМЫ 

Надзея Русаковіч, 14 гадоў 
ДУА «Горкаўская сярэдняя школа Старадарожскага раёна» 

БУСЕЛ НАД ВЁСКАЙ 

 
Караліна Іванская, 14 гадоў 
ДУА «Старадарожскі цэнтр дзіцячай 
творчасці «Святліца» імя  
І. Н. Стасевіча»” 

 

 
 
 
 
 
 
 
 
 
 
 
 
 
 
 
 
 

РОДНАЯ СТАРОНКА 

 

Анастасія Астрэйка, 13 гадоў 
ДУА «Сярэдняя школа № 2 г. Старыя 
Дарогі» 

ВЁСАЧКА МАЯ 

Ксенія Філіпава, 9 гадоў 
ДУА «Старадарожскі цэнтр дзіцячай творчасці «Святліца» імя І. Н. Стасевіча» 

 

 

 

 

 

 

 

 

 

 

 

 

 

НА СВАЁЙ ЗЯМЛІ 
 

Ілля Арлоўскі, 13 гадоў 
ДУА «Старадарожскі цэнтр дзіцячай 

творчасці «Святліца» імя І. Н. Стасевіча»  

ЗАХОД НАД ВОЗЕРАМ 

Аляксей Давыдаў, 15 гадоў 
ДУА «Гімназія № 1 г. Старыя Дарогі» 

 

 

 

 

 

 

 

 

 

 

 

 

 

 
 

 

 

СВІТАНАК 

 

Аляксей Давыдаў, 15 гадоў 
ДУА Гімназія № 1 г. Старыя 
Дарогі» 

У ГОСЦІ ДА ЛЕСУ 

Аляксандра Валянцінаўна Лялькіна  
ДУА «ВПК Шчыткавіцкі дзіцячы сад-сярэдняя школа» 

 
 

СУСЕДЗІ 
Алена Русаковіч, 14 гадоў 

ДУА «Сярэдняя школа № 1 г. Старыя Дарогі імя Героя Савецкага Саюза Ф. Ф. Кулікава» 

НА РАДЗІМЕ 

Чухлеб Елізавета, 14 гадоў 
ДУА «Залужская сярэдняя школа Старадарожскага раёна» 

 
 

ЧЫРВОНАЕ І ЧОРНАЕ 

Ангеліна Курдун, 15 гадоў  
ДУА «Сярэдняя школа № 1 г. Старыя Дарогі імя Героя Савецкага Саюза Ф. Ф. Кулікава» 

ГГааннннаа     

ЛЛЯЯВВООННЕЕННККАА    
 навучэнка дзяржаўнай установы адукацыі  

 «Горкаўская сярэдняя школа Старадарожскага 
раёна» 

 

 

ПЕСНЯ 

Дожджык пройдзе, сонца свеціць, 
Сагравае ўсю зямлю. 
І нясуць на крылах птушкі 
Песню родную сваю. 
І чуваць яна ў прасторах, 
Разлілася на палі 
У беларускіх родных словах 
Песня роднае зямлі:  
Аб радзімай вёсцы Горкі, 
Аб рачулцы, сцежках, азярцы. 
Чуюць песню ўсе пагоркі, 
Усе палеткі і бары. 

ТТааццццяяннаа     

ММЯЯЦЦЕЕЛЛЬЬССККААЯЯ  
 настаўнік-дэфектолаг дзяржаўнай установы 

адукацыі «Крываносаўская сярэдняя школа  
імя Героя Савецкага Саюза Р. Н. Мачульскага» 

 

 

*** 

Дзе б ты ні быў, у якой краіне, 
Куды б ні кінула цябе, 
Аб доме памяць не загіне –  
Сцяжынка зноў туды вядзе. 
Як толькі ноч уладарыць стане 
І галаву я прыхіну, 
Шчаслівая пара настане – 
Я ў дзяцінства загляну. 
Вось наша вуліца ля краю 
Дарогі, што ў лес вядзе. 
Сябе маленькаю пазнаю: 
Я ў дзіцячай грамадзе. 
А то і з братам паспяшым мы  
У грыбы ў лес з адным кашом: 
Там пад бярозкамі малымі 
Баравікоў тугіх плятнём. 
Я бачу поле з васількамі, 
Дарогу з жоўценькім пяском – 
Ступалі босымі нагамі, 
Дамоў праходзячы ляском. 
Я помню кладку на канаве, 
Як ногі слізгалі па ёй, 
Калі бялізну паласкалі 

Сцюдзёнай чыстаю вадой. 
У сне калодзеж бачу часта, 
А побач клён нам дарыць цень. 
Карову доіць цётка Наста – 
Я там гуляла кожны дзень. 
На лавачцы ля сваёй хаты 
Бабуля сумная сядзіць. 
Я зноў у нечым вінавата: 
З дакорам на мяне глядзіць. 
Яшчэ мне часта школа сніцца, 
Мой самы першы ў жыцці клас. 
У сне баюся памыліцца 
І даць няправільны адказ. 
На вуліцы ля самай школы 
Бярозка стройная шуміць. 
А побач клуб – людзей наўкола, 
У клубе музыка грыміць. 
Тут і прайшло маё дзяцінства – 
Жыцця шчаслівая пара. 
І сэрца пачынае біцца, 
Як падыходжу да двара. 
Тут люба кожная травінка, 
Тут сэрца і душа мая. 
Мне ветрык шэпча ў галінках: 
У Прусах ты заўжды свая. 
Дзе б ты ні быў, дзе б ні прыбіўся, 
Куды б ні кінула цябе, 
У свой родны дом, дзе нарадзіўся, 
Прыходзь не толькі ты ў сне. 

ТТааццццяяннаа     

ШШППААККААВВАА 
 выхавацель дзяржаўнай установы адукацыі  

«Шапчыцкі яслі-сад Старадарожскага раёна» 

 

 

СЛАЎНЫ КРАЙ СТАРАДАРОЖСКІ 
Слаўны край Старадарожскі, 
Любы горад, нашы вёскі! 
Расцвітай, жыві ў міры, 
Будзь багаты і шчаслівы! 
 
Зямля бацькоў, зямля святая, 
К табе я сэрцам прырастаю. 
Родны куточак Беларусі, 
Табой заўсёды ганаруся! 
 
Салянка, рэчачка малая, 
Гасцей ветліва сустракае. 
Старадарожская крыніца 
Вады гаючай дасць напіцца. 
 
Тут жураўліныя чароды 
Вясною водзяць карагоды, 
Шукаюць пацеркі-каралі, 
Што з журавінак нанізалі. 
 
Старанна людзі ўсе працуюць, 
Спадчыну сваю шануюць. 
На мове роднай размаўляюць, 
Песні матчыны спяваюць. 

Мая маленькая Радзіма, 
Ты шмат герояў нарадзіла, 
Вучоных, мастакоў, паэтаў, 
Вядомых сёння ўсяму свету. 
 
Слаўны край Старадарожскі, 
Любы горад, нашы вёскі, 
Расцвітай, жыві ў міры, 
Будзь багаты і шчаслівы! 
 

ВЁСАЧКА 

Музыка Н.Статкевіч 

Я нарадзілася ў краі, 
Дзе журавы крылом махаюць, 
Дзе чуцен пошчак салаўіны, 
Палаюць яркія рабіны. 
 
Тут журавіны, як каралі, 
На купінах павысыпалі. 
Дурманяць водарам суніцы, 
І б’юць крыштальныя крыніцы. 

Прыпеў: 
О, вёска, вёсачка малая! 
Я над табой у снах лунаю, 
Цябе люблю, к табе тулюся, 
К найпрыгажэйшай ў Беларусі. 

 
Буслянак шмат ля нашых хатак. 
Буслы прыносяць немаўлятак. 
Дзіцячы смех наўкола л’ецца. 
Матулька любая смеецца. 
 
А людзі шчырыя такія 
І рукі маюўь залатыя, 
Калі ж то песню заспяваюць, 
Дык нават птушачкі змаўкаюць. 

Прыпеў: 
О, вёска, вёсачка малая! 
Я над табой у снах лунаю, 

Цябе люблю, к табе тулюся, 
Да самай роднай у Беларусі. 
О, вёска, вёсачка малая! 
Я над табой у снах лунаю, 
Цябе люблю, к табе тулюся 
І родным краем ганаруся! 

ІІррыыннаа     

ССААЛЛААННЕЕЦЦ 
 настаўнік беларускай мовы і літаратуры 

дзяржаўнай установы адукацыі 
«Крываносаўская сярэдняя школа  
імя Героя Савецкага Саюза Р. Н. Мачульскага» 

 

 

РАДЗІМЕ МАЁЙ МАЛОЙ… 

Радзіма малая са мною заўсёды: 
На яве і ў радасным сне. 
Рачулку ў алешніку пройдзеш ты бродам –  
На лодцы ў разводдзе плывеш па вясне. 
 
Лес наш заўсёды багаты грыбамі, 
Ды зёлкаў гаючых нязведаны рай. 
Прайдзіся вясною ды ўлетку палямі, 
Любуйся красою ды кветкі збірай. 
 
Надыхайся свежым паветрам гаючым 
На поўныя грудзі з радзімы малой, 
І поўніцца сэрца любоўю гарачай 
Да берага рэчкі, што вечна са мной. 
 
Там некалі домік стаяў на ўзгорку адзіны 
І дворык у зелені бацькам пасаджаных дрэў. 
У вокны глядзелі матуліны кветкі вяргіні, 
На яварах птушкі разносілі радасны спеў. 
 
Паважна прыходзілі з пашы каровы, 
Сціхалі ў хляве ад сытай яды вепрукі. 

І толькі садзіліся разам з курамі  вароны 
Жывіцца ад мамінай шчодрай рукі. 
 
Прайшоў той час, праляцеў неўзаметкі. 
Даўно няма ўжо таго доміка ля хуткай рэчкі. 
Шумяць толькі алешыны, явары ды клёны, 
Што помняць-помняць час той блаславёны. 
 
Усё жыццё сумую па маёй малой радзіме, 
Што даражэйшай для мяне заўсёды будзе, 
І мару прайсціся па роднай дарагой мясціне 
З падзякай вялікай, што вывела  ў людзі. 

ЛЛііллііяя     

РРААККААВВЕЕЦЦ   
 навучэнка дзяржаўнай установы адукацыі  

«Крываносаўская сярэдняя школа  
імя Героя Савецкага Саюза Р. Н. Мачульскага» 

 
 

*** 

Люблю зямельку я сваю, 
Як маці родную люблю. 
Люблю яе гаі, пралескі, 
Дарогі, сцежкі і ўзлескі, 
 
Люблю, калі гудуць гаі, 
Цвітуць сады, шумяць палі. 
Калі вясной спяваюць птушкі, 
Калі грыбамі дараць пушчы. 
 
Я вёсачкі люблю малыя, 
Жывуць дзе людзі пажылыя, 
На роднай мове размаўляюць, 
Замежных слоў не ўжываюць. 
 
З іх вуснаў мова так гучыць, 
Што сорам нам яе забыць. 
Вякамі мову здабывалі, 
І іншае мы не шукалі. 
 
Люблю зямельку я сваю, 
Люблю паветра і зямлю, 
Калі працуюць добра людзі, 

Бо ведаю: усё ў іх будзе. 
 
І ў добры дзень, 
І ў цяжкі час 
Успомню я яшчэ не раз 
Салодкіх кветак моцны хмель. 
 
І дзесьці ў чужой краіне 
Маё каханне не загіне: 
На роднай мове я пяю: 
«Радзіма, я цябе люблю!» 

ЮЮллііяя     

ККААШШККОО 
 навучэнка дзяржаўнай установы адукацыі 

«Сярэдняя школа № 1 г. Старыя Дарогі  
імя Героя Савецкага Саюза Ф. Ф. Кулікава» 

 
 

МАЯ РОДНАЯ ВЁСКА 

Мой родны кут, як ты мне мілы!.. 
Забыць цябе не маю сілы! 
Не раз, утомлены дарогай, 
Жыццём вясны мае убогай, 
К табе я ў думках залятаю 
І там душою спачываю. 

                                   Я.Колас 
У кожнага чалавека ёсць святое, што ён ніколі не прадасць ні за якія 

грошы, чаму не здрадзіць, пранясе ў сабе праз усё жыццё. Такой святыняй 
для мяне з’яўляецца вёска Пасека, што знаходзіцца сярод маляўнічых мясцін 
у глыбі лясоў Старадарожскага раёна. Мая родная вёска, што  можа быць 
лепш вёскі, дзе ўсё так знаёма і блізка. Ёсць на Беларусі вёска Пасека. Яе 
жыхары вельмі ганарацца сваімі прыгожымі лясамі, сваім возерам. 

Пасека – цудоўная вёска. Яна маніць людзей да сябе сваёй прыгажосцю, 
сваімі ветлівымі жыхарамі. Па велічыні вёска невялікая, складаецца з пяці 
вуліц. Я люблю гэтыя крывыя, галінастыя вулачкі. Тут жывуць добрыя людзі, 
якія ведаюць гісторыю свайго роднага кута. Таксама жыхары вёскі ганарацца 
сваёй царквой, якая была пабудавана многа гадоў назад. 

У гэтай вёсцы разам са мной жыве мая бабуля. Нi ў кога, мабыць, няма 
такой бабулi, як мая бабуля Шура.  Яна вельмi добрая, ласкавая i працавiтая. 
Для мяне яна самая прыгожая. Вочы ў бабулi  блакiтныя, як неба ў добрае 
надвор'е. Калi б я нi прыйшла да сваей любiмай бабулi, яна заўсёды занятая 
нейкай працай: то каля печы ў хаце завiхаецца, то ў агародзе сее, то ў лес у 

ягады цi грыбы спяшаецца. 
А як бабуля ўмее пачаставаць! I не купленым у краме, а сваiмi рукамi 

выгадаваным i прыгатаваным. Чаго толькi няма ў яе! Морква, мак, гарох, 
памiдоры, гуркi, гарбузiкi, арэхi, ягад розных, грыбоў! Нiхто не збiрае такога 
багатага ўраджаю, як мая бабулька. Яна што нi пасее, тое i ўродзiць. Ды яшчэ 
як! Гарбузы – не падняць, памiдоры – па кулаку, морква – з зямлi не выбраць. 
А калi ў лес пойдзе ў ягады цi ў грыбы – нiхто больш за яе не прынясе. У яе 
ёсць невялікая гаспадарка: агарод, козкі, курачкі і сабачка Пупс. Усё гэта 
патрабуе клопату і догляду. Мая бабуля вельмі працавітая. Я хачу 
падкрэсліць яшчэ адну дэталь у яе знешнасці – рукі. Яны пастарэлі і 
пакрыліся маршчынамі ад сталай працы. Аднак яны моцныя і ўмелыя. Імі 
бабуля не толькі ўсіх накорміць, яна і шкарпэткі звяжа, і ў доме прыбярэ. Я 
вельмі люблю сваю бабулю, яна пражыла доўгае і цяжкае жыццё, але 
засталася такой добрай і вясёлай. Ёй не цяжка цэлы дзень клапаціцца і 
клапаціцца пра нас, для яе самае важнае – гэта наша здароўе і дабрабыт. У 
бабулі заўсёды знойдзецца час выслухаць цябе, яна можа кінуць любыя 
справы і суцешыць і дапамагчы, калі табе гэта трэба. З ранняга раніцы да 
позняга вечара клапоча бабуля па гаспадарцы, а калі рабіць ужо няма чаго, 
пячэ смачныя пірагі або вяжа нам шкарпэткі і рукавіцы на зіму.  

Мая вёсачка памятае жорсткія гады вайны і аднаўленне жыцця, радасць 
і боль, шчасце і пакуты. Штогод пратопваюцца новыя сцежкі, але застаюцца і 
старыя, беражліва захоўваючы памяць пра мінулае, пра тых людзей, якія ў 
гады Вялікай Айчыннай вайны абаранялі нашу зямлю ад фашысцкай навалы. 
І я сёння з  гонарам і пачуццём вялікай удзячнасці  стаю каля брацкай магілы 
загінуўшых аднавяскоўцаў. 

Пасека – старажытная вёска.Там заўсёды прыемна пабываць.Толькі тут 
так бурна кіпіць вясковае жыццё.Кожны чалавек павінен мець такі родны 
куток. 

Пасека – гэта мая вёска,мой край,мая зямля! 

Ну як не ганарыцца родным краем! 

